
«ԽԱՂԱՂՈՒԹՅԱՆ ՔՐԻՍՏՈՆԵԱԿԱՆ ԿՈՆՖԵՐԱՆՍ»֊Ի 
5-ՐԴ ՀԱՄԱԺՈՂՈՎԸ ՊՐԱԳԱՅՈԻՄ

Սույն թվականի հունիսի 22—28-ը Պրւս– 
գսւյում գումարվեց «Խաղաղության քրիս– 
ւոոնեական կոնֆերսւնս»–ի 5-րդ համաժո– 
ղովը։ Համաժողովին ներկա էին աշխարհի 
հինօՐ մայրցամաքների 84 երկրներից ժա
մանած ավելի քան 600 պատգամավորներ, 
դիտորդներ, լրագրողներ, հյուրեր։

Վեհափաո Հայրապետի բարեհաճ կար
գադրությամբ, համաժողովի աշխատանք
ներին մասնակցում էին Շիրակի թեմի ա– 
ւսսջնորդ տ. Նարեկ եպիսկոպոս Շաքար– 
յանը, Մայր Աթոոի միաբան տ. Գրիգորիս 
վարդապետ Բունիաթյանը և Մայր Աթոոի 
Գերագույն հոգևոր խորհրդի անդամ տիար 
Հովհաննես Թովաւզյւսնը՝ իբրև Հայաս– 
տանյայց եկեղեցու ներկայացուցիչներ։

Համաժողովի բացումը կատարեց «Խա
ղաղության քրիստոնեական կոնֆերսւնս»–ի 
նախագահ, Լենինգրադի և Նովգորոդի 
միտրոպոլիտ Նիկոդիմ արքեպիսկոպոսը 
ներկաներին ուղղված ուլջույնի խոսքով։

Համաժողովին ողջույնի ուղերձներ էին 
աղւսրկել ՍՍՀՄ Մինիստրների խորհրդի 
նախագահ Ա. Լ. Կոսիգինը, ՄԱԿ-ի գլխա
վոր քարտուղար Կուրդ Վալդհայմը, Չե– 
խոտովակիայի հանըապետության նախա
գահ Գուստավ Հասակը, Ռումինիայի հան– 
րաս|ետության նախագահ Նիկոլայե Ձաա– 
շեսկուն, Կուբայի հանրապետության վար– 
չապետ Ֆիդել Կաստրո Ռուսը, Հունգա–

րիայի բանվորական կուսակցության գըլ– 
խավոր քարտուղար Յանոշ Կադարը, 
ԳԴՀ-ի միացյալ սոցիալիստական կուսակ
ցության գլխավոր քարտուղար է . Հոնեկե– 
րը, Լեհաստանի կառավարության նախա
գահ Հ. Յաբլոնսկին, Տանզանիայի հան
րապետության նախագահ Մ. ժ .  Նիերան, 
Լիբերիայի հանրապետության նախագահ 
վ .  Ռ. Տոլբերտը, Ֆինլանդիայի հանրա
պետության նախագահ Ուրհո Կեկկոնենը 
և շուրջ 80 պետական, եկեղեցական բարձ
րաստիճան այլ անձնավորաթյուններ։

Համաժողովի մասնակիցներին ողջույնի 
ուղերձներով ողջունել և նրանց աշխա
տանքներին հաջողություն էին մաղթել նաև 
Մոսկվայի և Համայն Ռասիո Պատրիարք 
Տ. Պիմենը, վրաց օրթոդոքս եկեղեցու 
Պատրիարք-կաթողիկոս Տ. Իլիա Բ-ը, բուլ
ղարական օրթոդոքս եկեղեցու Պատրիարք 
Տ. Մաքսիմը և այլ բարձրաստիճան եկե
ղեցականներ։

«Խաղաղության քրիստոնեական կոնֆե
րանս»–^ 5-րդ համաժողովում ընթերցվեց 
Նորին Սրբություն Տ. Տ. Վազգեն Ա Ամե
նայն Հայոց կաթողիկոսի ողջույնի ուղերձը։

Համաժողովի նշանաբանն էր՝ «Աստու– 
ծո համերաշխության պատգամը—քրիս
տոնյաների պայքարը հանուն խաղաղու
թյան, արդարության և ազատագրության»։ 
Վերոհիշյալ թեմայով համաժողովում զե–

կտցումներ կարդացին դոկտ. Ոփչարդ Անդ– 
րիսւմանջատոն (Մադագւսսկար ), միտրո
պոլիտ Սաք) Գրիգորիոսը (Հնդկաստան) և 
Կոլին Վինդերը։ Զեկուցողները հանգամա
նորեն զարգացրին այն միտքը, որ քրիս
տոնյաների համերաշխությունը պետք է 
լինի ս. Գրքի պատգամներին համապա
տասխանող գործունեություն անարդարու
թյան, ցեղային խտրականության ե ճնշման 
դեմ՝ ստեղծելու համար առավել արդար և 
աոավել ազատ կյանք մարդկային հասա
րակության մեջ։

«Խաղաղության քրիստոնեական կոնֆե
րանս»^ ընդհանուր քարտուղար Կարպի 
Տոթ եպիսկոպոսի զեկուցումը նվիրված էր 
եկեղեցիների խաղաղության շարժման 
սկզբնավորման և զարգացման հիմնական 
հարցերի քննարկմանը։ Զեկուցողը ման
րամասն կանգ աոավ «Խաղաղության 
քրիստոնեական կոնֆերանս»–ի 4-րդ հա
մաժողովից հետո ընկած ժամանակաշըր– 
ջանում ԽՔԿ-ի ծավալած գործունեության 
վրա և ցույց տվեց, որ ԽՔԿ-ն հասել է 
զգալի հաջողությունների, համարյա կըրկ– 
նապաւոկվել է նրան հարող եկեղեցիների 
և կրոնական կազմակերպությունների թի
վը, բարձրացել նրա հեղինակությունը մի
ջազգային կյանքում։ Բացի այդ, ստեղծվել 
են «Խաղաղության քրիստոնեական կոն– 
ֆերանս»–ին աոընթեր համանուն քույր 
կազմակերպություններ Ասիայում, Աֆրի– 
կայում Ա Լատինական Ամերիկայում։

Վերոհիշյալ զեկուցումների շուրջ տեղի 
ունեցավ մտքերի լայն փոխանակություն։

Այնուհետև սկսվեց հանձնաժողովների 
աշխատանքը։ Գործում էին չորս («Աստվա
ծաբանական», «Տնտեսական ազատագրու
թյուն և զարգացում», «Անտի-ոասիզմ» և 
«Միջազգային հարցեր») հանձնաժողով
ներ, որոնք քննարկեցին տեսական և գործ
նական նշանակություն ունեցող բազմաթիվ 
կրոնա-բարոյական, էկումենիկ, տնտեսա
կան և քաղաքական հրատապ խնդիրներ՝ 
կապված Եվոոպսւյի, Ասիայի, Աֆրիկայի, 
Լատինական Ամերիկայի և Մերձավոր Ա– 
րևելքի տարբեր երկրների ժողովուրդների 
կյանքի հետ։

Հանձնաժողովների աշխատանքների հի
ման վրա համաժողովն ընդունեց մի շարք 
բանաձևեր ու կոչեր, որոնցում ընդգրկված 
էր ջերմամիջուկային կոնֆլիկտից խուսա
փելու, ընդհանուր և լրիվ զինաթափման 
հասնելու, կայուն խաղաղություն հաստա
տելու Ա սպառազինությունների համար 
ծախսվող հսկայական միջոցները մարդ
կության բարօրությանը ծառայեցնելու ան
հրաժեշտությունը։

Բոլոր պետությունների ղեկավարներին 
ուղղված դիմումի մեջ համաժողովի մաս
նակիցները նշեցին ԱՄՆ-ի նեյտրոնային 
ռումբ արտադրելու ծրագրի վտանգավո
րությունը և մտահոգություն հայտնեցին ժո
ղովուրդների միջև համագործակցությանը 
և աշխարհի խաղաղությանը սպաոնւսցուլ 
վտանգի համար։ Խմբագրվեց նսւև եկեղե
ցիներին և քրիստոնյաներին ուղղված կոչը, 
որտեղ ասված էր. «Քրիստոնյաները չեն 
կարող չեզոք դիրք գրավել, երբ խոսքը վե
րաբերում էր խաղաղությանն ու արդարու
թյանը»։ Համաժողովի մասնակիցները 
պսւշտպա նեցի ն Հելսինկիի համաձայնա
գիրը՝ նշելով, որ նրա կենսագործումը կա
րող է նպաստել լարվածության թուլացմա
նը Եվրոպւսյամ։

«Խաղաղության քրիստոնեական կոնֆե
րանս»–^ 5-րդ համաժողովը ընդունեց 
ԽՔԿ-ի նոր կանոնադրությունը, որի հա
մաձայն էլ տեղի՛ ունեցան ղեկավար մար
մինների ընտրությունները։ ԽՔԿ-ի պատ
վո նախագահ ընտրվեց Լենինգրւսդի և 
Նովգորոդի միտրոպոլիտ Նիկոդիմը, նա
խագահ՝ եպիսկոպոս Կարոլի Տոթը (Հուն– 
գարիա), ընդհանուր քարտուղար՝ Լ. Մի– 
րեժովսկին (Չեխոսլովակիւսյի ավետարա
նական եկեղեցի)։

Հիմնովին փոխվեց ԽՔԿ-ի աշխատանքը 
շարունակող կոմիտեի և Աշխատանքային 
կոմիտեի կազմը։ Աոաջինի անդամ ընտրր– 
վեց տ. Նարեկ եպիսկոպոս Շաքարյւսնը, 
երկրորդի՝ տիար Հովհաննես Թուխռզյանր։

Բացի համաժողովի և հանձնաժողովների 
նիստերից, տեղի ունեցան նաև երիտա
սարդական և կանանց խմբերի առանձին 
հանդիպումներ, ինչպես և մամուլի ասու
լիսներ, ընդունելություններ և այլն՝ նպաս
տելով տարբեր մայրցամաքներից եկած 
պատգամավորների միջև կապերի ստեղծ
մանը։

Իր գոյության քսան տարիների ընթաց
քում (1958— 1978) ԽՔԿ-ն զգալի չավավ 
նպաստել Լ եկեղեցիների խաղաղության 
շարժման վերելքին, և այււօր աշխարհի 
տարբեր երկրներում բազմամիլիոն բարի 
կամքի տեր մարդիկ պաշտպանում են նրա 
ծավալած մարդասիրական-քրիստոնեական 
գաղափարները։

«Խաղաղությամբ յայս և ի սոյն ննջես– 
ցուք և հանգիցուք, զի դու Տէր միայն սւ– 
ոանձին յուսով քով բնակեցուցեր զմեզ» 
(Սաղմ. Դ 9 )։ Ամեն։

ՆԱՐԵԿ ԵՊԻՍԿՈՊՈՍ 0ԱՔԱՐ6ԱՆ 
Շիրակի թեմի առաջնորդ


